
Rezime/Abstract

Predmet istraživanja ovog rada predstavljaju efekti primjene savremenih modela obračuna troškova na finansijski rezultat i
upravljanje poslovnim performansama preduzeća. Istraživanje je provedeno na uzorku koji obuhvata pedeset srednjih i
velikih preduzeća na području BiH. Provođenje planiranog istraživanja temeljilo se na dvije kategorije uzoraka: uzorak
preduzeća kojim se utvrdilo da li ta preduzeća u okviru svog poslovanja i upravljanja poslovnim aktivnostima primjenjuju
neki od savremenih modela obračuna troškova ili je razina njihove primjene još uvijek u svojim ranim začecima te uzorak
preduzeća kategorisanih kao ona koja primjenjuju određene modele obračuna troškova, kojim se nastojalo utvrditi da li ti
modeli obračuna i upravljanja troškovima impliciraju izvjesne efekte na finansijski rezultat preduzeća. Istraživanjem se
detaljno analiziralo da li preduzeća pri upravljanju poslovnim aktivnostima na adekvatan način upravljaju troškovima u
cilju ostvarenja dugoročne koristi. Provedeno istraživanje se također fokusiralo i na analizu ponašanja troškova, njihovu
svrhu, uzroke nastanka troškova, načine smanjenja troškova ili njihovog zadržavanja u prihvatljivim granicama kao i
efektima koje učinjeni troškovi imaju na rezultat poslovanja preduzeća. Na temelju rezultata empirijskog istraživanja može
se zaključiti da je osnovna istraživačka hipoteza prihvaćena što podrazumijeva da uvođenje savremenih modela obračuna
troškova uzrokuje značajne pozitivne efekte na rezultat poslovanja preduzeća. Preduzeća koja primjenuju neki od
savremenih modela obračuna troškova ostvaruju povećanje dobiti ili poboljšanje i povećanje tržišnog učešća u posljednjih
nekoliko godina od samog početka primjene određenog modela. Također, najveći dio preduzeća na područuju Bosne i
Hercegovine ne ispunjava određene pretpostavke za implementaciju savremenih modela i tehnika za upravljanje i
redukciju troškova, povećanje profitabilnosti i konkurentnosti preduzeća.Naša preduzeća ne posvećuju dovoljno pažnje,
znanja i vremena u organizaciji i primjeni novih modela pri obračunu troškova, niti se razvijaju u smislu potpunog transfera
na veća i značajnija tržišta.Na temelju saznanja utvrđenih na osnovu provedenog istraživanja, preporuka bi bila da
preduzeća trebaju posvetiti dovoljno pažnje i vremena efikasnom upravljanju troškovima kroz primjenu neke od
savremenih modela obračuna troškova.

